
Shri Gajanana Stuti Dandakaranyamkrita

దణ్డకారణ్యమ్కృతా  శ్రీగజాననస్తుతిః

॥ శ్రీగణేశాయ  నమః ॥
దణ్డకారణ్యమువాచ  ।
నమస్తే గజవక్త్రాయ  గణేశాయ మహోదర ।
బ్రహ్మణే  బ్రహ్మపాలాయ  విఘ్నేశాయ నమో నమః ॥ ౩౮॥
హేరమ్బాయ చతుర్బాహుధరాయ కఞ్జపాణయే  ।
పాశాఙ్కుశధరాయైవ  పరేశాయ నమో నమః ॥ ౩౯॥
అనాదయే చ సర్వేషామాదిరూపాయ తే నమః ।
జ్యేష్ఠానాం  జ్యేష్ఠరూపాయ  జ్యేష్ఠాయ  వై నమో నమః ॥ ౪౦॥
స్వానన్దవాసినే  తుభ్యం సిద్ధిబుద్ధివరాయ   చ ।
సిద్ధిబుద్ధిప్రదాత్రే    తే మూషకధ్వజినే నమః ॥ ౪౧॥
మూషకోపరిసంస్థాయ  గణేశాయ పరాత్మనే ।
నానామాయాప్రచాలాయ  మయూరేశాయ తే నమః ॥ ౪౨॥
నాయకానాం విశేషేణ నాయకాయ వినాయక ।
నాయకైర్వర్జితాయైవ    నాయకత్వప్రదాయినే  ॥ ౪౩॥
విఘ్నేశాయ మహావిఘ్నధారిణే సర్వదాయినే ।
పదదాత్రే తథా హన్త్రే విఘ్నేశైస్తే   నమో నమః ॥ ౪౪॥
అమేయశక్తయే తుభ్యం సర్వపూజ్యాయ తే నమః ।
కిం స్తౌమి త్వాం గణాధీశయోగాకారస్వరూపిణమ్ ॥ ౪౫॥
అధునా వరదోఽసి త్వం తదా మే నామ సార్థకమ్  ।
కురు నిత్యం వస స్వామిన్ మమ దేహే గజానన ॥ ౪౬॥
భక్తిం దేహి త్వదీయాం మే సదా బ్రహ్మప్రకాశినీమ్   ।
తేనాఽహం కృతకృత్యశ్చ భవిష్యామి గజానన ॥ ౪౭॥
ఏవముక్త్వా గణేశానం ప్రణనామ  కృతాఞ్జలిః  ।
భక్తిభావసమాయుక్తం తఞ్జగాద  గజాననః ॥ ౪౮॥
(ఫలశ్రుతిః )
శ్రీగజానన  ఉవాచ ।

దణ్డకారణ్యమ్కృతా  శ్రీగజాననస్తుతిః

త్వయా కృతమిదం స్తోత్రం  మదీయం సర్వసిద్ధిదమ్  ।
భవిష్యతి మహారణ్య భుక్తిముక్తిప్రదం  పరమ్ ॥ ౪౯॥
త్వయోక్తం సఫలం సర్వం భవిష్యతి సదా ప్రియమ్  ।
మామేవ సర్వభావేన భజిష్యసి న సంశయః ॥ ౫౦॥
నానావతారవాంశ్చైవ  త్వద్దేహస్థోఽహమఞ్జసా    ।
భవిష్యామి గణేశోక్త్వాంఽతర్దధే  దేవసత్తమాః ॥ ౫౧॥
అతో గణేశక్షేత్రం  తు దణ్డకారణ్యముత్తమమ్  ।
సకలం తత్ర సేవార్థం  దేవాస్తస్య సమాయయుః ॥ ౫౨॥
తేషాం క్షేత్రాణి  దేవేశా దణ్డకారణ్యగాని  తు ।
తేషు స్థితా  విశేషేణ భజన్తే గణనాయకమ్ ॥ ౫౩॥
సర్వేష్వరణ్యదేశేషు గణేశః ప్రతితిష్ఠతి   ।
దణ్డకారణ్యమధ్యే  స విశేషేణావతారకృత్ ॥ ౫౪॥
దణ్డకారణ్యకం  సర్వం గణేశక్షేత్రముచ్యతే  ।
మయూరక్షేత్రం  తన్మధ్యే భిన్నం స్వానన్దవాచకమ్  ॥ ౫౫॥
ఇతి దణ్డకారణ్యమ్కృతా  శ్రీగజాననస్తుతిః  సమ్పూర్ణా ॥
ఏకాదశస్తోత్రం
-॥ముద్గలపురాణం  షష్టః  ఖణ్డః  । అధ్యాయః ౧౩ ।౬.౧౩ ౩౮-౫౫॥

